
L-ISTATUT 
TAL-GĦAQDA 

MALTIJA TAL
FOLKLOR 

FI-ewwel ġimgħat tal-2013, il-Kumitat 
dehirlu li jkun ta' vantaġġ għall
Għaqda tagħna jekk din tiġi 
rreġistrata mar-Reġistratur tal
Għaqdiet Volontarji. Il-vantaġġ ta' 
din ir-reġistrazzjoni kien li l-Għaqda 
tkun eliġibbli għal għajnuna pubblika 
skont il-liġi tal-Għaqdiet Volontarji. 
Kien hemm bżonn ta' tibdil fl-Istatut 
biex l-Għaqda tikkwalifika għal din ir
reġistrazzjoni. It-tibdil ma kien 
ibiddel xejn sostanzjali fl-istatut, u 
kien maħsub biss biex jippermetti liI!
Għaqda tiġi konformi mal-liġijiet il
ġodda. Il-LĠA tal-11 ta' Mejju 2013 
approvat tibdil fl-istatut kif ġej: 

Para 1. L-Isem: żdied il-kliem - L
Għaqda m'għandiex tkun 
organizzazzjoni li tagħmel profit, kif 
definit fl-Att dwar Organizazzjonijiet 
Volontarji (Kapitlu 492 tal-ligijiet ta' 
Malta). 

Para 9. Xoljiment: Żdied il-kliem - Il
flus li jappartjenu lill-Għaqda jmorru 
fxi organizzazzjoni oħra li ma 
tagħmilx profit u li għandha skopijiet 
simili għal dawk tal-Għaqda - minflok 
kif kien qabel li "imorru fxi istitut". 

It-test kollu tal-Istatut issa hu hekk: 

1. L-Isem 

L-isem tal-Għaqda jkun L-GĦAQDA 
MALTIJA TAL-FOLKLOR (Malta 
Folklore Society) - minn issa 'I 
quddiem fdan l-istatut tissejjaħ l
GĦAQDA. L-GĦAQDA m'għandiex 

tkun organizazzjoni li tagħmel profitt, 
kif definit fl-Att dwar 
Organizazzjonijiet Volontarji (Kapitlu 
492 tal-Liġijiet ta' Malta). 

2. L-indirizz postali 

Sakemm l-GĦAQDA ma jkollhiex is
sede uffiċjali tagħha, l-indirizz ikun 

C/O ta' dak li jkun Segretarju fis-sena 
kurrenti. L-indirizz huwa: C/O 7C, 
"Perry Courts", Triq Birkirkara, San 
Ġiljan STJ 1307, jew xi indirizz ieħor 
li l-Għaqda jista' jkollha minn żmien 
għal żmien. 

3. L-Għanijiet 

a) Biex il-Folklor Malti jiġi mħares, 

jiġi aktar magħruf u nkoraġġit fil
forma tradizzjonali tiegħu, fejn hu 
possibli. 

b) Biex tippromwovi l-Folklor Malti 
permezz ta' taħditiet, xandir, 
wirjiet, pubblikazzjonijiet, eċċ. 

c) Biex tinkoraġġixxi r-riċerka u l
istudju fuq drawwiet, 
tradizzjonijiet u manifestazzjoijiet 
oħra Maltin, l-oriġini u l-żvilupp 
tal-għana, taż-żfin, tal-mużika u l
ilbies popolari u t-tqabbil ma' 
dawk ta' pajjiżi oħra. 

d) L-GĦAQDA tkun strettament 
mingħajr xejriet politiċi. 

4. Il-Membri 

a) Kull min għandu għal qalbu l
interess tal-Folklor jista' jiisieħeb 
fl-GĦAQDA. 

b) Biex wieħed ikun membru 
għandu jħallas ħames (5) Ewro 
kull sena. Din ir-rata tista' tiġi 

riveduta u mibdula skont il
bżonn, flaqgħa ġenerali, b'awiż 
minn qabel fuq l-aġenda. Min 
ma jħallasx is-sħubija jitqies li 
mhux membru effettiv għal dik is
sena. Min ikompli jonqos li 
jħallas, ukoll wara li jkun avżat 
bil-miktub, jista' jinqata' mill-lista 
tal-membri. 

c) Jekk membru jkun ta' dannu 
għall-GĦAQDA jew għall

interessi tagħha, jiġi sospiż jew 
jitneħħa mill-lista tal-membri, 
b'deċiżjoni tal-kumitat. 

d) Il-Kumitat jista' jagħżel Presidenti 
Onorarji, u joħloq klassijiet oħra 
ta' sħubija. 

e) L-GĦAQDA tista' tiftaħ fergħat 

oħra. 

5. Kumitat Amministrattiv 

a) Waqt il-Laqgħa Ġenerali Annwali 
jiġu nominati u eletti disa' 
membri biex jiffurmaw il-kumitat. 

99 

b) Il-Kumitat iservi għal sentejn 
sakemm jiġi xolt fil-Laqgħa 

Ġenerali Annwali li jmiss. 
c) Il-Kumitat ikun magħmul minn 

President, Segretarju, Teżorier, 
Viċi President, Assistant 
Segretarju u Assistant T eżorier. 
Ikun hemm ukoll tliet Membri. 
Dawn kollha jkunu nominati u 
eletti waqt il-Laqgħa Ġenerali 
Annwali minn membri effettivi. 
Il-karigi tal-Kumitat jiġu deċiżi, 
minnhom stess waqt l-ewwel 
laqgħa tal-Kumitat li ssir wara l
Laqgħa Ġenerali Annwali. 

d) Il-Kumitat jiltaqa' skont il-bżonn, 
iżda mhux inqas minn darba kull 
xahrejn. 

e) Il-kworum għall-laqgħa tal-
Kumitat ikun mhux inqas minn 
ħames membri. Jekk dan il
kworum ma jintlaħaqx, il-laqgħa 
tista' ssir xorta waħda wara 
kwarta, basta jkun hemm 
preżenti tliet membri tal-Kumitat, 
wieħed minnhom uffiċjal. 

f) Jekk membru tal-Kumitat ma 
jattendix għal tliet darbiet wara 
xulxin mingħajr ma javża, jitqies 
li rriżenja mill-Kumitat. 

g) Jekk Membru tal-Kumitat Iħalli l
kariga tiegħu, minfloku tinħatar 
dik il-persuna li fil-votazzjoni ta' 
l-aħħar Laqgħa Ġenerali Annwali 
tkun imissha, wara li nħatar il
Kunsill kurrenti. Jekk dan ma 
jkunx possibli, il-Kumitat jista' 
jaħtar lil xi persuna oħra minn 
fost il-Membri Effettivi. 

6. Dmirijiet tal-Uffiċjali. 

a) Il-President jara li jintlaħqu l
għanijiet tal-GĦAQDA u li x
xogħol isir skont l-istatut. Imexxi 
kull laqgħa tal-GĦAQDA. 
Jagħmel indirizz fil-Laqgħa 
Ġenerali Annwali. 

b) Is-Segretarju jżomm il-minuti ta' 
kull laqgħa, Iżomm records tal
attivitajiet kollha u tal
korrispondenza tal-GĦAQDA. 

Iżomm lista aġġomata tal
Membri. Isejjah il-laqgħat skont 
kif jiġi deċiż mill-Kumitat, u jħejji 
rapport annwali. 

c) It-Teżorier jieħu ħsieb il-fondi tal
GĦAQDA u jħejji rapport annwali 
bir-rendikont finanzjarju. 

d) Il-Viċi President, l-Assistant 
Segretarju u l-Assistant T eżorier 



jagħmlu l-istess xogħol ta' l
uffiċjali rispettivi jekk dawn ma 
jkunux preżenti, u jgħinuhom fix
xogħol tagħhom. 

e) L-Editur tal-publikazzjoniet tal
GĦAQDA mhux bilfors li jkun 
membru tal-Kumitat jew Membru 
Effettiv, Iżda fxogħlu huwa 
obbligat li jżomm mal-għanijiet 

tal-Istatut tal-GĦAQDA, u 
jirrifletti biss ir-rieda tal-Kumitat. 

7. Laqgħa Ġenerali Annwali. 

a) Il-Laqgħa Ġenerali Annwali 
għandha ssir fit-tielet xahar tas
sena l-ġdida. L-aġenda 
għandha tinkuldi (i) minuti tal
Laqgħa Ġenerali li tkun saret 
qabel. (ii) Indirizz mill-President. 
(iii) Rapport tas-segretarju. (iv) 
rapport finanzjarju ffirmat mill
Awditur li jkun intgħażel fil
Laqgħa Ġenerali Annwali ta' 
qabel. (v) Ħatra ta' 
"chairperson" u persuni oħra 

biex imexxu l-elezzjoni tal
Kumitat il-ġdid. (vi) 
nominazzjonijiet u votazzjoni 
għall-Kumitat il-ġdid. (vii) 
nominazzjoni ta' Awditur għas
sena kurrenti. 

b) Il-kworum tal-Laqgħa Ġenerali 
jkun ta' nofs il-Membri Effettivi; 
jekk dan ma jintlaħaqx, il
Laqgħa tibda nofs siegħa wara. 

c) Tista' tissejjaħ Laqgħa Ġenerali 
Straordinarja mill-Kumitat, jew 
min għaxar Membri Effettivi. 

8. Tibdil fl-Istatut 

a) L-Istatut, jew partijiet minnu 
jistgħu jindiblu biss b'deċiżjoni 
tal-Laqgħa Ġenerali wara li l
Membri Effettivi jkunu rċevew, 
mill-inqas sa jumejn qabel, 
kopja tat-tibdil propost. 

9. Xoljiment 

a) Jista' JSir xoljiment tal
GĦAQDA biss b'deċiżjoni tal
Membri Effettivi waqt laqgħa 

msejħa apposta. 
b) Jekk l-Għaqda jkollha xxolji, (i) 

id-dokumenti ta' l-GĦAQDA 

jmorru f1-Arkivju Nazzjonali. (ii) 

jekk ikollha ġabra jew librerija 
ta' kotba, dawn imorru fil
Librerija Pubblika Nazzjonali. 
(iii) Il-flus li jappartjenu liII
GĦAQDA jmorru fxi 
organizzazzjoni oħra li ma 
tagħmilx profitt u li għandha 
skopijiet simili għal dawk tal
GĦAQDA, u dan kif deċiż mill
amministraturi involuti fix
xoljiment. (iv) jekk ikun hemm 
oġġetti folkloristiċi proprjeta ta' 
l-GĦAQDA, dawn imorru 
għand id-Direttur tal-Mużewijiet 
Nazzjonali. Dawn il-miżuri 
jittieħdu b'Att Notarili. 

Il-Firmatarji li jidhru hawn taħt 
qed jiffirmaw dan l-Istatut 
wara li ingħataw il-kunsens li 
jagħmlu dan mill-Kumitat 
kollu: 

Anton Attard, President 

ID 852336M, 

Sidtna Marija, Triq il-Qaliet, 

Marsaskala MSK 3315 

George Glanville, T eżorier 

ID 262042, 

"Spring", Triq Mater Boni 
Consiglii, il-Fgura FGR 1614. 

~;V'(S 
ID 217255M, 

7C "Perry Courts", Triq 
Birkirkara, San Ġiljan, ST J 1307 

